
GOUVÈNÈ HOCHUL BAY MIZAJOU SOU FINISMAN SINIFIKATIF PWOJÈ 
AMELYORASYON PAVAJ 18.4 MILYON DOLA SOU THRUWAY ETA NOUYÒK LA 

NAN KONTE ROCKLAND  
  

Li enkli reparasyon ak refè sifas sou plis pase 48 km (30 mil) vwa sou I-87 la, foto 
yo disponib isit la  

  
Amelyorasyon sekirite yo enkli travay jwenti pon, nouvo ray gid, ak liy makaj 

reflektif  
  

Tout Seksyon Thruway 48 km (30 mil) ant Pon Gouvènè Mario M. Cuomo ak Sòti 
16 nan Konte Orange te renove depi 2022, sa ki reprezante prèske 322 km (200 

mil) vwa total  
  

Pwojè a fè pati plis pase 451 milyon dola nan envestisman kapital ki dedye sou 
sistèm Thruway Eta Nouyòk la an 2024  

  
  
Gouvènè Kathy Hochul te anonse jodi a finisman sinifikatif yon pwojè amelyorasyon 
pave 18.4 milyon dola sou Thruway (I-87) Eta Nouyòk nan Konte Rockland. 
Reparasyon ak refè sifas pave yo te konplete sou plis pase 48 km (30 mil) vwa total sou 
yon twonson ki mezire 8 km (5 mil) soti nan nò sòti 14A (New Jersey - Garden State 
Parkway) rive nan sid sòti 15 (New Jersey - I-287 - New Jersey Route 17 nan Sid) nan 
vil Ramapo, New Jersey. Apeprè 116,000 machin vwayaje nan koridò sa a chak jou. 
Pwojè a fè pati plis pase 451 milyon dola nan envestisman kapital ki dedye ak sistèm 
Thruway la an 2024.  
  
"Ak envestisman kontinyèl nan enfrastrikti transpò nou an, n ap asire Empire State la 
rete fyab pou tout moun ki vwayaje sou li, soti nan vwayajè, touris rive nan veyikil 
komèsyal yo", Gouvènè Hochul te deklare. "Koidò I-287 ki pase nan Konte Rockland 
ak nan Konte Orange se youn nan seksyon Thruway ki pi itilize yo, epi amelyorasyon 
wout sa yo k ap kontinye a ap ede amelyore sekirite ak opòtinite ekonomik avanse nan 
Hudson Valley."  
  
Depi 2022, Otorite a te konplètman repave Thruway la nan toude direksyon, ansanm ak 
anpil echanjè, ant Pon Gouvènè Mario M. Cuomo nan Konte Rockland rive jis odela sòti 
16 (Harriman - US Route 6 - NY Route 17) nan Konte Orange. Sa reprezante plis pase 

48 km (30 mil) wout nan chak direksyon ak prèske 322 kn (200 mil) vwa total. Yo te 
repave tou twonson 3.8 km (2.4 mil) nan Konektè Garden State Parkway nan Rockland 
an 2022.  
  
Anplis de sa, yon pwojè amelyorasyon pave 36.6 milyon dola nan Konte Orange ki 
kouvri 19 km (12 mil) — oswa 72 km (48 mil) vwa — ant sòti 16 nan Harriman rive 17 
(Newburgh - Scranton - I-84 - NY Routes 17K and 300) nan Newburgh ap kontinye. 
Pavaj sou vwa ki bay nan direksyon nò yo fini; reparasyon ak pavaj nan direksyon sid 
pral fèt prentan pwochen.  
  
Direktè Egzekitif Otorite Thruway la, Frank G. Hoare, te deklare, "Nan kad lidèchip 
Gouvènè Kathy Hochul, Pwogram Kapital Otorite a ap envesti apeprè 503 milyon dola 
nan pwojè enfrastrikti nan Hudson Valley pandan senk ane k ap vini yo. Pwojè pavaj 
amelyore wout la epi fè yon diferans nan kalite lavi lè yo amelyore sekirite, bati 
rezistans ak pwolonje dire lavi sistèm nou an."  
  
Senatè Eta Bill Weber te deklare, "Mwen rejwenn anpil rezidan ak vwayajè ki vwayaje 
ant sòti 14A ak sòti 15 nan Vil Ramapo pou m eksprime rekonesans pou Gouvènè 
Hochul, lidèchip Otorite Thruway Eta Nouyòk la pou priyorize reparasyon ak refè sifas 
wout ki okipe sa yo. Biwo mwen an valorize patenarya li ak Otorite Thruway la epi li 
angaje l pou l defann amelyorasyon wout kontinyèl yo, ajoute twotwa, ak baryè antibui, 
kote sa nesesè, nan 38è Distri Sena a."  
  
Manm asanble Karl Brabenec te deklare, "Envestisman 18.4 milyon dola sa a mete 
aksan sou devouman ak travay di gason ak fanm yo nan Otorite Thruway Eta Nouyòk la 
ki ale odela pou kenbe wout nou yo an sekirite epi nan bon kondisyon. Pave fre ki sou 
287 sa a nan Rockland pral fè yon diferans reyèl pou plizyè milye chofè ki depann sou li 
chak jou, anpil ladan yo se elektè mwen yo. Mwen felisite Gouvènè Hochul ak Otorite 
Thruway la pou angajman kontinyèl yo pou kenbe ak amelyore enfrastrikti eta nou an."  
  
Kòm yon pati nan pwojè ki pi resan nan Konte Rockland la — soti nan poto kilometrik 
24.0 rive 29.4 — ekip yo te adrese zòn ki gen estrès nan wout la nan toude direksyon 
yo epi yo te enstale yon kouch asfalt de pous pou yon eksperyans kondwi amelyore, ki 
gen ladan sou ranp pou ale ak soti nan sòti 14B (Airmont - Montebello - Airmont Road). 
Amelyorasyon sekirite yo enkli nouvo ray gidaj, travay jwenti pon, liy makaj reflektif ak 
ranplase delimitatè liy yo.  
  
Se JRCRUZ Corp. ki te kontraktè pwojè a.  
  
Enfòmasyon sou Otorite Thruway  
Thruway Gouvènè Thomas E. Dewey la ki te konstwi nan kòmansman ane 1950 yo, se 
youn nan pi ansyen Sistèm Otowout Nasyonal Ant Eta yo epi youn nan wout peyaj ki pi 
long nan peyi a. Antretyen ak operasyon sistèm Thruway la finanse prensipalman pa 
mwayen peyaj. Otorite Thruway pa resevwa okenn lajan taks federal, eta oswa lokal epi 
jwenn peman nan men moun k ap kondui sou otowout la, tankou yon tyè nan chofè ki 
soti andeyò eta a.  

Bidjè 2025 Otorite Thruway la ki apwouve a envesti yon total 477.3 milyon dola nan 
finansman devwe pou pwojè kapital atravè sistèm Thruway la k ap kòmanse an 2025, 
yon ogmantasyon ki plis pase 33 milyon dola konpare ak bidjè 2024 yo te apwouve a. 
Ogmantasyon envestisman an pral mennen nan travay sou apeprè 61 pousan nan plis 
pase 5,506 km (2,800 mil) vwa pavaj Thruway yo ansanm ak ranplasman oswa 
reyabilitasyon 20 pousan nan 817 pon Thruway yo.  
  
Thruway la konsidere kòm youn nan wout ki pi an sekirite nan peyi a ak yon to fatalite ki 
lajman anba endis nan tout peyi a, epi to peyaj yo pami to ki pi ba nan peyi a konpare 
ak wout peyaj ki menm jan. Tarif peyaj debaz machin pasaje Thruway la pi piti pase 
0.05 dola pou chak 1.60 km (1 mil), konpare ak Ohio Turnpike (0.06 dola pou chak 1.60 
km), New Jersey Turnpike (0.12 dola ak 0.32 dola pou chak 1.60 km) ak Pennsylvania 
Turnpike (0.15 dola pou chak 1.60 km).  
  
Pi gwo priyorite Otorite Thruway se sekirite anplwaye ak kliyan nou yo. An 2024, de 
anplwaye Otorite Thruway te mouri e yon lòt te blese gravman nan ensidan separe 
pandan yo t ap travay sou otowout la. Lavi anplwaye Otorite Thruway, travayè wout ak 
pèsonèl ijans depann de tout moun k ap vwayaje sou otowout la. Otomobilis yo ta dwe 
rete vijilan epi atantif pandan y ap kondwi, ralanti nan zòn travay yo epi pase akote lè yo 
wè yon veyikil sou bò wout la. Lwa Mete yo Sou Kote Eta a, ki te elaji an mas 2024, 
egzije chofè yo ralanti epi deplase pou bay pase tout veyikil ki kanpe sou wout la. 
Sekirite se yon responsablite pataje.  
  
Pou enfòmasyon deplasman ki ajou, nou ankouraje chofè yo telechaje  aplikasyon 
mobil  la ki disponib pou telechaje gratis sou aparèy iPhone ak Android. Aplikasyon an 
bay otomobilis yo aksè dirèk nan tan reyèl ak asistans pou navigasyon pandan yo sou 
wout. Vwayajè yo ka vizite tou Kat Vwayajè entèraktif Otorite Thruway la ki prezante 
kamera sikilasyon an dirèk. Otomobilis yo ka enskri pou yo resevwa imèl TRANSalert 
tou k ap bay dènye enfòmasyon sou kondisyon sikilasyon sou Thruway la.  
  
Pou plis enfòmasyon, swiv Thruway sou Facebook, X, ki te rele Twitter, ak Instagram, 
oswa vizite sitwèb Thruway la.  
  

###  
  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 

